
Cos zamrëcza mie nad chëczą 

Jakbë takô wikszô mëga 

Tej zbãbnowa kòl sąsôda, 

Bò trafiło w smietnik. Szkòda 

 

No cos przëlecało z Gdinie! 

Zarô piszą w internetach, 

Zebralë sã flot szlipsowi, 

Pùscëlë za tim raketã 

 

Chto le ùzdrzi mëgã z bómbą, 

Zarô niech do rządu zwòni! 

Òni to zbadadzą. Skądka? 

Czemù? Kògùm są ti "òni", 

 

Czej mie chwëcy górz kùreszce, 

Weznã skło z zabëtim grzëbã 

A rozmùżdżã to, co lôtô -  

Précz mie karuj z mégò nieba! 

 

Czó! Chtos Fópkã zrobił w kònia, 

Bò to nie ba mëga z Gdinie, 

Le kwartalną so jinspekcjã  

Robił z Wejrowa kòminiôrz... 

 

Tómk Fópka, Chwaszczëno, 11 séwnika 2025 rokù, gòdz. 8.27 d.p. 


